
REPUBLIKA E KOSOVËS – PRESIDENTI

REPUBLIC OF KOSOVO – THE PRESIDENT

REPUBLIKA KOSOVA – PREDSEDNIK

EKIPI PËRGATITOR PËR THEMELIMIN E KOMISIONIT PËR TË VËRTETËN DHE PAJTIMIN

PRIPREMNI TIM ZA OSNIVANJE KOMISIJE ZA ISTINU I POMIRENJE

PREPARATORY TEAM FOR THE ESTABLISHMENT OF THE TRUTH AND RECONCILIATION COMMISSION

Dokument konsultimi për Projekt Aktin Normativ Nr. XX/2020 për Komisionin për të Vërtetën dhe Pajtimin
Përmbledhje e shkurtër rreth miratimit të Projekt Aktit Normativ Nr. XX/2020 për Komisionin për të Vërtetën dhe Pajtimin

Gati dy dekada që nga përfundimi i luftës, Kosova ende vuan pasojat e vuajtjeve dhe shkatërrimit. Mungesa e ndjenjës se drejtësia është vënë në vend, si edhe mungesa e pranimit dhe e njohjes së vuajtjeve dhe viktimizimit të atyre që kanë pësuar në luftë bëhen pengesë për bashkëpunim dhe pajtim brenda-kosovar si dhe për zhvillim të shoqërisë.
Diskursi politik, medial dhe akademik në Kosovë ende është peng i narrativëve nga lufta. Kjo vjen si pasojë e mos-përballjes me dhunën dhe luftën. Mungon komunikimi në mes komunitetetve, që ende e shohin njëra tjetrën me mosbesim e madje edhe me urrejtje, pa ura komunikimi e bashkëpunimi. 

Për ndërtimin e paqes së qëndrueshme është qenësore që shoqëria kosovare, sa më parë të përballet me pasojat e shkaktuara nga lufta. Një nga mekanizmat më të mirë për t’u përballur me të kaluarën është themelimi i Komisionit për të Vërtetën dhe Pajtim, duke mësuar nga modelet e tjera në botë. 

Mekanizmat e së Vërtetës dhe të Pajtimit në mbarë botën i kanë ndihmuar shoqëritë të tejkalojnë vuajtjet dhe ndarjen e shkaktuara nga luftërat dhe dhuna dhe të hapin një kapitull pajtimi, ndërtimi dhe ruajtjes së  paqes. Mekanizmat e të Vërtetës dhe Pajtimit nuk e zëvendësojnë drejtësinë, por ato sigurojnë mjete për trajtim të drejtë dhe të barabartë të të gjitha palëve të prekura nga konfliktet e dhunshme. 
Komisioni për të Vërtetën dhe Pajtim do të:
· krijojë një regjistër të saktë të shkeljeve të masive të të drejtave të njeriut, shkeljeve të së drejtës humanitare ndërkombëtare, të shkaktuara ndaj qytetarëve të Kosovës, në territorin e Kosovës dhe ish RSFJ-së, gjatë periudhës në shqyrtim të Komisionit, duke përfshirë shkaqet, precedentët, rrethanat, kontekstet, natyrën dhe shkallën e shkeljeve të tilla, duke përfshirë, por pa u kufizuar vetëm në:  
· zbulimin e së vërtetës prapa shkeljeve të tilla, hedhjes poshtë të gënjeshtrave dhe demaskimit të thashethemeve; 
· ofrimin e mundësive për viktimat e shkeljeve të të drejtave të njeriut që të ofrojnë pikëpamjet e tyre; 
· ofrimin e mundësive për të ofruar pikëpamjet dhe motivet e tyre për shkeljet e tilla për personat përgjegjës për kryerjen e shkeljeve të të drejtave të njeriut. 

· ndihmojë në rikthimin e dinjitetit të viktimave dhe të mbijetuarve dhe në ndërtimin e kulturës së solidaritetit me viktimat dhe të mbijetuarit, duke përfshirë, por pa u kufizuar vetëm në:  
· krijimin e një ambienti të sigurt për viktimat që të dalin hapur për të folur për përvojat e tyre; 
· pranimin e dëmeve dhe vuajtjeve të përjetuara nga viktimat dhe të mbijetuarit;
· duke i kushtuar vëmendjen e posaçme të shkeljeve të të drejtave të njeriut në bazë gjinore dhe abuzimit të fëmijëve përmes hulumtimit të shkeljeve të tilla dhe shkaqeve të tyre;
· të kontribuojë në pengimin e përsëritjes së shkeljeve të rënda të të drejtave të njeriut, duke: 
· promovuar paqen, shtet ndërtimin, respektin për sundimin e ligjit, si dhe duke ndihmuar në krijimin e kushteve për paqe të qëndrueshme dhe pajtim shoqëror në Kosovë;
· rimëkëmbur besimin midis individëve dhe shoqërisë kosovare në tërësi;
· dhënë rekomandime që adresojnë shkaqet e konfliktit dhe masat për të dëmshpërblyer dhe adresuar vuajtjet dhe padrejtësitë  e shkaktuara ndaj viktimave dhe të mbijetuarve; 
· edukuar publikun dhe ngritur vetëdijen për gjetjet e Komisionit. 

· kontribuojë në realizimin e të drejtave të njeriut dhe drejtave të tjera  të viktimave dhe të mbijetuarve; dhe 

· Të kontribuojë në ndriçimin e fatit të të zhdukurve.

Përshkrimi i shkurtë i çështjes
Përmes Aktit Normativ Nr. XX/2019 për Komisionin për të Vërtetën dhe Pajtimin, synohet themelimi i Komisionit për të Vërtetën dhe Pajtimin.
· Qëllimi i konsultimit
Qëllimi i Komisionit për të Vërtetën dhe Pajtimin është dokumentimi dhe vendosja e fakteve për shkeljet e të drejtave të njeriut që ndodhën gjatë së kaluarës së afërt, rikthimin e dinjitetit të viktimave dhe të mbijetuarve, të kontribuojë në transformimin shoqëror për të tejkaluar pasojat e shkeljeve dhe abuzimeve të pësuara si dhe parandalimin e përsëritjes së tyre si dhe ka për qëllim dhënien e kontributit në ndërtimin e kapaciteteve të qëndrueshme e afatgjata institucionale për të drejtat e njeriut, për demokraci dhe për sundimin e drejtësisë, nëpërmjet rekomandimeve të veçanta për reformën institucionale dhe politike.

Si organ propozues i këtij Projekt Akti Normativ është  Ekipi Përgatitor për themelimin e Komisionit për të Vërtetën dhe Pajtimin, i themeluar nga Presidenti i Republikës së Kosovës, i cili ka zhvilluar procesin e konsultimeve paraprake në bazë të Rregullores (QRK) nr. 05/2016 për standardet minimale për procesin e konsultimit publik.  

Gjatë gjithë procesit të konsultimeve publike janë mbajtur takime publike me akter të ndryshëm të interesit si: Viktimat Civile dhe Familjaret e të pagjeturve nga komuniteti shqiptar, komuniteti serb dhe komunitetet tjera, Aktivistët dhe Organizata e të Drejtave të Njeriut nga komunitetet e ndryshme, Organizatat e Grave, OVL UÇK, Studentë dhe Grupe Rinore, Historianë, juristë, artistë dhe gazetarë të komunitetit serb dhe të tjerët, Ish të Burgosurit Politik, Përfaqësues Fetarë, Komunitete jo-shumicë, jo-serbe, Pensionistët.  

Pas përfundimit të Konsultimeve Publike, Projekt Akti Normativ iu është dërguar edhe akterëve të ndryshëm (të brendshëm dhe të jashtëm): OSCE, BE, ICTJ, PAX etj.  

Po ashtu u konsultuan edhe përfaqësuesit nga: Ministria e Drejtësisë, Këshilli Gjyqësor i Kosovës, Zyra e Kryeprokurorit të Shtetit, Prokuroritë Themelore – Pejë, Prizren, Ferizaj, Gjykata e Apelit.
Të gjithë këtyre akterëve iu është dhënë mundësia, që përveç pjesëmarrjes në debate publike të ofrojnë rekomandimet, sugjerimet dhe komentet e tyre me shkrim lidhur me finalizimin e Projektaktit Normativ. 
 Çdo kontribut i mbledhur gjatë konsultimit do të merret parasysh. 

Opsionet e politikave (nëse ka)

Ekipi përgatitor për themelimin e Komisionit për të Vërtetën dhe Pajtimin, pas një procesi të konsultimeve paraprake gjithëpërfshirëse, ka hartuar Aktin Normativ për Komisionin për të Vërtetën dhe Pajtimin, duke e bërë të qartë rolin, funksionin, por edhe kufizimet e Komisionit, në propozimin e tyre, që i përgjigjet kontekstit të Republikës së Kosovës dhe mundësive të veçanta ekzistuese. 

Komisionet për të Vërtetën dhe Pajtimin, zakonisht krijohen me Ligj ose me Dekret Presidencial. Të dyja mënyrat mund t’i kenë përparësitë dhe mangësitë e veta, ndërsa konteksti vendor, automatikisht mund ta paracaktojë rrugën që është më e mira ose që vërtet kërkohet.  Ky version i aktit normativ i cili është hartuar nga Ekipi, do të jetë subjekt edhe i konsultimit publik dhe gjatë gjithë kohës edhe i  përpunimit.
 Ekipi Përgatitor, përmes procesit të konsultimit publik, do të sigurojë përfshirjen e komuniteteve të viktimave dhe të të mbijetuarve, institucioneve, organizatave të ndryshme të shoqërisë civile dhe të mekanizmave ndërkombëtare, me qëllim të mbledhjes së kontributit me të dhënat e nevojshme për finalizimin e këtij akti normativ dhe dokumenteve të nevojshme për funksionalizimin e Komisionit të së Vërtetës dhe Pajtimit.
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit me publikun për Projekt Aktin Normativ Nr. XX/2020 për Komisionin për të Vërtetën dhe Pajtimin është deri më 13.03.2020, në orën 16:00.
Ku dhe si duhet t’i dërgoni kontributet tuaja me shkrim

Të gjitha kontributet me shkrim duhet të dorëzohen në formë elektronike në e-mail adresat liridona.fetahaj@president-ksgov.net dhe egzona.boshnjaku@president-ksgov.net, me titull Kontribut ndaj procesit të konsultimit për Projekt Aktin Normativ Nr. XX/2020 për Komisionin për të Vërtetën dhe Pajtimin.
Komentet nga organizatat

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, email, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyqe të këtij dokumenti.

Dokumenti i plotë i politikës / projektligjit

Ju lutem gjeni të bashkëngjitur edhe draftin e plotë të akteve normative

